
Махсус икътисадый зоналар резидентлары булып торучы оешмалар өчен оешмалар табышына салым буенча салым ставкасын билгеләү турында

(исеме 2025 елның 26 декабрендәге  90-ТРЗ номерлы 

Татарстан Республикасы Законы редакциясендә)
Татарстан Республикасы

 Дәүләт Советы тарафыннан

2006 елның 26 гыйнварында
кабул ителде

(2009 елның 9 гыйнварындагы 2-ТРЗ номерлы, 2012 елның 11 июнендәге                  34-ТРЗ номерлы, 2014 елның 11 ноябрендәге 83-ТРЗ номерлы, 2017 елның                       22 февралендәге 6-ТРЗ номерлы, 2025 елның 26 декабрендәге 90-ТРЗ номерлы, 

2025 елның 26 декабрендәге 91-ТРЗ номерлы  Татарстан Республикасы 
законнары редакциясендә)
1 статья (статья 2012 елның 11 июнендәге 34-ТРЗ номерлы Татарстан Республикасы Законы редакциясендә)
1. Татарстан Республикасының Алабуга муниципаль районы территориясендә төзелгән сәнәгать-җитештерү тибындагы махсус икътисадый зона, Татарстан Республикасының Югары Ослан һәм Лаеш муниципаль районнары территорияләрендә төзелгән «Иннополис» техник-гамәлгә кертү тибындагы махсус икътисадый зонасы һәм Татарстан Республикасының Зәй муниципаль районы территориясендә төзелгән «Зеленая Долина» сәнәгать-җитештерү тибындагы махсус икътисадый зонасы резидентлары булып торучы оешмалар (алга таба – оешмалар-резидентлар) өчен махсус икътисадый зона территориясендә гамәлгә ашырыла торган эшчәнлектән алынган табышка карата Татарстан Республикасы бюджетына күчерелергә тиешле оешмалар табышына салым буенча салым ставкасын түбәндәге күләмдә билгеләргә: (беренче абзац 2025 елның 26 декабрендәге 90-ТРЗ номерлы Татарстан Республикасы Законы редакциясендә)
0 процент – салым салынырга тиешле табыш беренче тапкыр алынган салым чорыннан башлап биш календарь ел эчендә;

5 процент – салым салынырга тиешле табыш беренче тапкыр алынган салым чорыннан башлап алтынчы календарь елдан алып унынчы календарь ел тәмамланганчы;

13,5 процент  –  салым салынырга тиешле табыш беренче тапкыр алынган салым чорыннан башлап ун календарь ел үткәннән соң. (дүртенче абзац 2017 елның 22 февралендәге 6-ТРЗ номерлы, 2025 елның 26 декабрендәге 90-ТРЗ номерлы  Татарстан Республикасы законнары редакциясендә)
2. Әлеге статьяның 1 өлешендә билгеләнгән салым ставкалары махсус икътисадый зона территориясендә гамәлгә ашырыла торган эшчәнлектән алынган (эшчәнлеккә тотылган) керемнәрнең (чыгымнарның) һәм эшчәнлекне махсус икътисадый зона территориясеннән читтә гамәлгә ашырганда алынган (эшчәнлеккә тотылган) керемнәрнең (чыгымнарның) оешмалар-резидентлар тарафыннан аерым исәп алып бару шарты белән  кулланыла. 
3. Әлеге статьяның 1 өлешендә билгеләнгән салым ставкалары Россия Федерациясе Салым кодексының 284 статьясындагы 8 пункты нигезләмәләрен исәпкә алып кулланыла. (3 өлеш 2025 елның 26 декабрендәге 91-ТРЗ номерлы Татарстан Республикасы Законы белән кертелде) 
2 статья 

Әлеге Закон рәсми басылып чыккан көненнән соң бер ай узгач, әмма табышка салым буенча чираттагы салым чорының 1 числосыннан иртәрәк булмаган вакытта үз көченә керә. (беренче абзац 2012 елның 11 июнендәге 34-ТРЗ номерлы Татарстан Республикасы Законы редакциясендә)
Әлеге Законның гамәлдә булуы 2006 елның 1 гыйнварыннан барлыкка килгән хокук мөнәсәбәтләренә кагыла.

